
				এই পাতাটির মুদ্রণ সংশোধন করা প্রয়োজন। 
○、br মোহন অমনিবাস
মঙ্গল শঙ্খ বাজিতে লাগিল। দুইজন পরিচারিকা ও মিঃ সোমের পুত্রবধুর মুখে হুলুধ্বনি হইতে লাগিল। শুভ-বিবাহ শেষ হইয়া গেল।
মিঃ স্যানিয়েল একটি স্বস্তির নিঃশ্বাস ফেলিয়া বাহিরে জনতার নিকট এই শুভ সংবাদ ঘোষণা করিলেন যে, শুভ বিবাহ সম্পন্ন হইয়া গিয়াছে।
প্রত্যেকে ক্ষুন্নমনে আপন আপন বিরক্তি প্রকাশ করিতে করিতে ধীরে ধীরে চলিয়া যাইতে আরম্ভ করিল। কারণ তাহারা শুভ বিবাহ দেখিতে আসে নাই—আসিয়াছিল বিবাহ পণ্ড হওয়া দেখিতে! কিন্তু মোহন আসিল না, তাহার প্রিয়তমা নারীকে রক্ষা করিতে পারিল না—ইহা অপেক্ষা বিস্ময়ের বস্তু আর কিছুই ছিল না। তাই জনতা বিষন্ন মনে ভাবিতে লাগিল, তাহারা বৃথাই সময় নষ্ট করিয়াছে।
জনতার মনে যাহাই হউক, কিন্তু রমা কি সুখী হইয়াছে, এই চিন্তা কঠোর-মনা ডিটেকটিভ মিঃ স্যানিয়েলের মনেও উদয় হইতেছিল। তাহার মনও মোহনের ব্যর্থতায় সহানুভূতিতে পূর্ণ হইয়া গেল। তিনি ভাবিলেন, আজ যে-আঘাত তিনি মোহনকে করিলেন, সেই আঘাত বাচাইয়া সে কি আর দাড়াইতে পারিবে? তিনি তো বিশেষ-রূপেই জানেন, মোহন তরুণীকে কিরূপ ভালবাসিত।
যাহা হউক, তিনি মোহনের মত দস্যকে পরাজিত করিতে সক্ষম হইয়া ভারতব্যাপী যশ, সম্মান ও পদোন্নতির পথ মুক্ত করিয়াছেন, তাহাতে তো বিন্দুমাত্রও সন্দেহ নাই? তবে তাহার অসুখী হইবার হেতু কি থাকিতে পারে?
মিঃ স্যানিয়েল জোর করিয়া সকল চিন্তা মন হইতে বিতাড়িত করিয়া অন্দর-মহলে প্রবেশ করিয়া দেখিলেন, হাসিমুখে মিঃ সোম তাহার দিকে অগ্রসর হইয়া আসিতেছেন। মিঃ সোম কহিলেন, “অসংখ্য ধন্যবাদ আপনাকে। শুভ-কাজ যে এমনভাবে শেষ হবে, আমি ভাবতেই পারি নি! আসুন মিষ্টি-মুখ করবেন।”
“বর কনে কোথায়?” মিঃ স্যানিয়েল প্রশ্ন করিলেন। “তারা বাসর-ঘরে গেছে। এমন অবস্থায় বিবাহ, তার আবার বাসর-ঘর। কিন্তু নিয়ম রক্ষা করা চাই তো?” মিঃ সোম ক্ষুন্ন স্বরে কহিলেন। &
“তা চাই বৈকি। চলুন, আমরা রাত্রের আহার শেষ করে নিই।” মিঃ স্যানিয়েল অগ্রসর হইলেন। o
リー。
মিঃ সোম কহিলেন, “আমি বলছিলাম কি, সিপাইদের ও অফিসারদেরও খাইয়ে দিলে হয় না? বিবাহ যখন হয়ে গিয়েছে, তখন আর চিন্তা কিসের বলুন তো?” মিঃ সোম প্রশ্ন করিলেন।
মিঃ স্যানিয়ল কহিলেন, “না, আর চিন্তা নেই। তবে এতগুলি সিপাইয়ের আয়োজন করা এত রাত্রে সম্ভব হবে কী?” .
মিঃ সোম হাস্য মুখে কহিলেন, “আপনি যে কি বলেন মিঃ স্যানিয়েল, তার ঠিক নেই। কবে আয়োজন হয়ে গিয়েছে। বাবাজীর হিসাব-জ্ঞান আর দূরদৃষ্টি দেখলে মুগ্ধ হতে হয়। অরুণ গোড়া থেকেই ওদের জন্য খাবার প্রস্তুতের বন্দোবস্ত করে রেখেছে। সব তৈরি, শুধু আপনার আদেশের অপেক্ষায় রয়েছি।”
ডাঃ গুপ্তের ব্যবহারে মিঃ স্যানিয়েল মুগ্ধ হইলেন এবং কম্যানডিং-অফিসারের সহিত

